
 

 

 

ໝາກແອັບເປີ້ນຫວານ

ຣາຈານີ ມັກການແຕ້ມຮູບໂດຍການໃຊ້ຈິນຕະນາການຂອງລາວເອງ. ຢ່າງໃດກໍຕາມ
ແມ່ຂອງລາວມັກສົງໄສວ່າ ເປັນຫຍັງຮູບແຕ້ມຂອງຣາຈານີຈິ່ງບໍ່ສົມຈິງ. ແລ້ວຣາຈານີ
ຈະເຮັດໃຫ້ແມ່ຂອງລາວຮູ້ໄດ້ແນວໃດວ່າ ການແຕ້ມຮູບທີ່ຖືກຕ້ອງບໍ່ແມ່ນມີແຕ່ວິທີດຽວ?

ຣາຈານີ ເລີ່ມທາສີ.

"ດວງຕາເວັນຄວນຈະເປັນສີເຫຼືອງບໍ່ແມ່ນຫວາ, ລູກ?" ແມ່ລາວຖາມ."ແຕ່ວ່າ
ນີ້ແມ່ນດວງຕາເວັນຕອນເຊົ້າໃດແມ່", ຣາຈານີຕອບກັບ.

ຣາຈານີ ທາສີໃບໄມ້ດ້ວຍສີນ້ຳຕານ. "ໃບໄມ້ຄວນຈະເປັນສີຂຽວບໍ່ແມ່ນບໍ, ລູກ?" ແມ່ລາວຖາມ.

"ແຕ່ວ່າ ອັນນີ້ແມ່ນໃບໄມ້ແຫ້ງໃດແມ່".

"ເບິ່ງນີ້ແມ້, ແມ່! ລູກທາສີດອກໄມ້ງາມໆ","ລູກເອີ້ຍ, ດອກໄມ້ເຮົາເປັນສີແດງ",
ແມ່ລາວເວົ້າ."ແຕ່ວ່າ ດອກໄມ້ຢູ່ໂຮງຮຽນລູກເປັນສີເຫຼືອງໃດແມ່".

ຣາຈານີ ທາສີທ້ອງຟ້າດ້ວຍສີຂີ້ເທົ່າ."ທ້ອງຟ້າຄວນຈະເປັນສີຟ້າບໍ່ແມ່ນບໍ, ລູກ?"
ແມ່ລາວຖາມ."ທ້ອງຟ້າຍາມກາງຄືນມັນມືດ, ແມ່ເອີຍ".

ຣາຈານີ ທາສີແອັບເປີ້ນ."ສີມັນຄວນຈະເປັນສີແດງບໍ່ແມ່ນບໍ?" ແມ່ລາວຖາມ."ນີ້ແມ່ນໝາກແອັບ
ເປີ້ນທີ່ຍັງບໍ່ທັນສຸກເທື່ອໃດແມ່"."ໝາກແອັບເປີ້ນຂຽວສ່ວນຫຼາຍແມ່ນມີລົດຊາດສົ້ມໃດ, ລູກ",
ແມ່ລາວຕອບ.

"ເປັນຫຍັງແມ່ຈິ່ງເບິ່ງເປັນກັງວົນແທ້, ແມ່ເອິ້ຍ? ນີ້ເດ້ ໝາກແອັບເປີ້ນຫວານສຳລັບແມ່",
ຣາຈານີເວົ້າຂຶ້ນ.

